
নাম-সার

রাগিণী—সুরঠ, তাল—একতাল






হে সুরসেনি, অসুরঘাতিনী, বিপদে তারাে বিপদবারিণী।

পড়িয়ে বিপদে শরণ শ্রীপদে লয়েছি শরণাগত-পালিনী।

অর্জ্জুনের স্তবে পরিতুষ্টা হয়ে, জয়বাক্য দিলে অন্তরীক্ষে রয়ে,

অভয়া-অভয়ে অভয় পাইয়ে, বধিল কিরীটী কুরুসেনানী।

কুমারী কালী কপালী কপিলে, ভদ্রকালী মহাকালী পিঙ্গলে,

হে চণ্ডে চামুণ্ডে, কমলা বগলে, তারিণী আর্য্যে মন্দরবাসিনী।

জয়ঙ্করী মহাভাগে বিজয়ে, উমে শিখিপুচ্ছ-ধ্বজধরে জয়ে,

খরখড়্গ ঘােটকধারিণী পীতবাসিনী বরবর্ণিনী।

ত্বং স্বাহা স্বধা গায়ত্রী তুষ্টি, সাবিত্রী সরস্বতী সতী পুষ্টি,

সৃষ্টিকর্ত্তা সৃষ্টিহন্ত্রী সৃষ্টিস্রষ্ট্রী আদিকারিণী।

শ্বেতা কৃষ্ণানন্দাত্মজে সুররক্ষিণী দল দনুজে,

সঁপেছে মন ও চরণাম্বুজে, ‘বালা’রে দুস্তরে তার ভবানী।

